
KERKORDE

 Ons het so pas ’n groot diens afgesluit, van vyf aande
by die tabernakel, waar, deur God se genade en met Sy

hulp, ek hard probeer het om, deur die Skrif, die Kerk van die
Here Jesus Christus in orde te bring, soos ons by die Branham
Tabernakel glo.
2 Die eerste ding wat ek wil sê, is dat die pastoor altyd in volle
beheer is van die tabernakel, in my afwesigheid, en ek kyk net
na die pastoor wanneer ek terugkom. So hy is in volle beheer om
te verander of te doen wat hy ook al dink is die beste, onder die
leierskap van die Heilige Gees, terwyl ek weg is.
3 Ons glo in ’n apostoliese Kerk, verkondig apostoliese
Seëninge vir mense van hierdie dag. Ons glo in die volle
Evangelie, en glo dat al die tekens en die wonders waarvan daar,
deur ons Here Jesus Christus, gespreek is, Sy Kerk sal vergesel
totdat Hy terugkeer. Ons glo in daardie dinge, en glo dat hulle in
orde gebring moet word, dat die Kerk sy orde het. En elke kerk
het sy doktrines, en orde, en dissipline.
4 Ons kerk het het geen lidmate wat aangesluit het nie. Ons
glo dat die hele universele Kerk van die lewende God ons broers
en susters is; en dat alle mense altyd welkom is, ongeag aan
watter denominasie hulle behoort, by die Branham Tabernakel,
by Agtste- en Pennstraat in Jeffersonville, Indiana.
5 Ons glo in “regverdigmaking deur geloof,” Romeine 5:1. Ons
glo dat, nadat ’n persoon deur geloof geregverdig is, het hy vrede
met die Here Jesus Christus. Maar dit is moontlik dat hierdie
selfde persoon gewoontes kan hê soos drink, rook, dinge doen
wat hy nie behoort te doen nie, vuil gewoontes van die vlees.
6 Dan glo ons dat die Bloed van Jesus Christus hierdie
persoon heilig vir die diens van die Here. En dit is, ons glo
in “heiligmaking” volgens Hebreërs 13:12 en 13: “Daarom het
Jesus ook, om die volk deur Sy Eie Bloed te heilig, buitekant die
laer gely.” En ons glo dat heiligmaking in die Nuwe Testament
geleer word, en bedoel is vir gelowiges deur die Nuwe Testament
tydperk, waarin ons nou lewe.
7 En ons glo ook dat, nadat die persoon geheilig is, die onrein
gewoontes die persoon verlaat het, hy ’n gelowige is in die Here
Jesus Christus, en sy gewoontes is weg: ons glo dat hy dan ’n
kandidaat is vir “die doop van die Heilige Gees,” wat kom om die
gelowige te vul. En danwanneer die gelowige…
8 Dis net, soos ek dit dikwels al geleer het, soos om ’n glas op
te tel in die hoenderkamp. Regverdigmaking is om “dit op te tel,

gereed om dit te gebruik,” met ’n doelwit in die hart. Dis wat God
met die sondaar doen. Hy is steeds vuil.
9 Dan word hy gereinig deur die Bloed van Jesus Christus.
En die woord heiligmaak is ’n saamgestelde woord, wat beteken
“gereinig, en eenkant gesit vir diens.” In die Ou Testament, het
die altaar diewerktuig geheilig, en is dit eenkant gesit vir diens.
10 Ons glo dat die Heilige Gees dieselfde werktuig in diens stel.
Dat die Heilige Gees nie nog ’n stap van genade is nie, maar meer
van dieselfde genade, wat die gelowige vervul tot die mate waar
dat tekens en wonders, soos die apostoliese gawes waarvan daar
gepraat word in Eerste Korinthiërs 12, hulleself deur hierdie
gelowige manifesteer, wanneer die Heilige Gees inkom om die
gawe op te neem.
11 Ek glo dat die Skrif leer dat “gawes en roepings sonder
bekering is,” dat wanneer ons gebore word in hierdie wêreld, ons
hierheen gestuur word met een doel, dit is, van God. En dat voor
ons nog eens volwassenes geword het, terwyl ons nog kinders
is, die gawes wat ons van God het dan in ons is, en slegs die
vervulling van die Heilige Gees stel hierdie gawes in werking;
maar ons het hulle aan die begin, soos leraars, en apostels, en—en
profete, en gawes van tale, en die nege geestelike gawes volgens
Een Korinthiërs 12. Nou, ons glo dat hierdie gawes vandag in
werking is, en hulle behoort in elke plaaslike kerk tewees.
12 Alhoewel, wat dit betref, het ons gevind, dwarsdeur die
wêreld, dat daar baie fanatisme betrokke is by mense wat
voorgee om apostoliese gelowiges te wees. Net soos hulle in
ander ordes ensovoorts het, het ons fanatici. Dit was altyd so,
ons het hulle gehad deur die eeue heen. Hulle het dit gehad in
die apostoliese dae; en soos Paulus daar gesê het, dat hoedat
sommige gekom en “hulle weggelok het, agter ander doktrines
aan,” ensovoorts. Maar in sy eie onderrigting, het hy gesê: “As ’n
Engel uit die Hemel enigiets anders sou leer,” as wat hy geleer
het: “laat hom vervloek wees.”
13 So, ons, as die Branham Tabernakel, hier by Agtste- en
Pennstraat, probeer die leerstellings van die Nuwe Testament
volg. Want ons glo, dat, Jesus Christus, as die Seun van God, en
Paulus die apostel was ’n geroepe en uitverkore werktuig, deur
uitverkiesing vanGod, om na die Heidense Kerk gestuur te word,
om dit in orde te bring.
14 Nou, ons glo in “waterdoop,” in die Branham Tabernakel,
deur onderdompeling: “in die Naam van die Here Jesus
Christus,” wat die apostoliese leerstelling van die Bybel is. En
mag alle lidmate van die, of, diegene wat na die Branham
Tabernakel toe kom, wat sodanig begeer, mag, te eniger tyd
(versoek om onderdompel word, in die Naam van die Here Jesus),
mag die pastoor raadpleeg, en as hulle bekeer het, en geglo het
in die Here Jesus Christus, sal die pastoor, so gou moontlik, selfs

dan as hy kan, hulle onmiddellik doop. Dit bring hulle wel in die
gemeenskap van die gelowiges. Ons glo dat ons, deur waterdoop,
in ’n gemeenskap ingebring word.
15 Maar, deur die doop van die Heilige Gees, word ons gebring
tot lidmate, om ledemate van die Liggaam van Jesus Christus te
wees, wat dwarsoor die wêreld is.
16 Nou nog iets wat ons glo, dat: “Die manifestasie van die Gees
word gegee aan elke mens om almal te baat.” Nou, ons glo dat
wanneer hierdie gawes, ensovoorts, in die Kerk werksaam is,
wat, ons koester en wil hê dat die mense wat gawes het, deur die
Gees, kom en saammet ons aanbid.
17 Nou, in meeste plekke, vind ons, dat wanneer hierdie gawes
in die mense, die mense nie verstaan hoe en wanneer om hierdie
gawes te gebruik nie, en, sodoende, bring hulle net ’n oneer;
wat ons glo net sal wees wat Satan sou kon doen om die
buitestaanders, die ongelowiges, ensovoorts, bang te maak vir
hierdie wonderlike Seëning wat God aan die Kerk gegee het in
hierdie dae.
18 Paulus het gesê: “Wanneer daar ’n vreemdeling onder ons
kom, en ons sou almal in tale praat, sou die man nie weggaan
en sê ons is ‘mal’ nie? Maar as een sou profeteer, en die geheim
van die hart bekend maak, dan sou hulle neerval en sê: ‘Waarlik,
God is met julle.’”
19 Nou, ons glo dat die geestelike gawes, onder die gelowiges,
die orde van die dag is. Ons kan nie glo dat ’n man onder
inspirasie kan preek en dan of, ’n geïnspireerde leraar kan wees,
en dan die gawe van genesing, of die gawe van profesie, of praat
in tale, of uitleg van tale, of enige van hierdie ander gawes
ontken nie.
20 So, daarom, hier is wat ek glo in God se Woord, hoe daar
in die Branham Tabernakel, by Agtste- en Pennstraat hier in
Jeffersonville, te werk gegaan moet word. Ek dink, ten eerste,
en glo dat hierdie dinge wat ek noem, is essensieel en moet op
hierdie manier uitgevoer word, in die Branham Tabernakel, dat
dit voorspoedig kan wees in die Here. En as hierdie te eniger
tyd, dit bevraagteken sou word, kan die persoon wat die vraag
daaroor het, my raadpleeg as hulle nie die pastoor kan kry nie,
of hulle kan die pastoor raadpleeg. As ek tuis is, terug is van een
van die reise af, sal ek te eniger tyd met—met graagte beide die
leke of die pastoor help. En hierdie dinge is Skriftuurlik, en ek
glo dis die orde van die Kerk.
21 Ek dink, eerstens, dat elke lidmaat, of, elke aanbidder, van
die Branham Tabernakel, behoort soveel in Goddelike liefde vir
mekaar te wees dat dit sal…hulle harte sal verlang na mekaar
wanneer hulle moet weggaan, ommekaar te verlaat by die diens,
saans. Ek glo vas in “Goddelike liefde.” Die apostel Paulus het
gesê dit is die bewys van die Heilige Gees. “Want hieraan sal

al die mense weet dat julle My dissipels is,” het Jesus gesê:
“wanneer julle mekaar liefhet.” En ons glo dat dit die liefde van
God is wat Jesus Christus na die aarde toe gestuur het, om vir
ons almal te sterf. “Want so lief het God die wêreld gehad, dat
Hy Sy eniggebore Seun gegee het, dat wie ook al in Hom glo, nie
verlore sal gaan nie, maar die ewige Lewe sal hê.” En die ewige
Lewe hier, is “God se Eie Lewe,” omdat ons seuns en dogters van
God word, deur die doop van die Heilige Gees; wat die Saad van
Abraham is, en ons die geloof gee wat Abraham gehad het, toe
hy God geglo het nog voordat hy selfs besny is.
22 Nou, die volgende ding, ons glo dat hierdie aanbidders
behoort “saam te kom, hierdie mense met gawes,” soos tale,
en mense wat openbaringe en uitlegte, ensovoorts, kry. Hierdie
lidmate, of, hierdie gelowiges, liewer, behoort saam te kom ten
minste vyf-en-veertig minute of ’n uur voor die diens ooit begin.
Die kerk behoort vroeg oopgemaak teword, en die gelowiges kom
byeen op hierdie aande, en ten minste vyf-en-veertig minute tot
’n uur voor die diens begin.
23 Ek glo, die Branham Tabernakel moet te alle tyd ’n Gees-
vervulde pianiste hê, wat vroeg sal kom, vervul met die Heilige
Gees, en saggies sal speel, baie saggies, geestelike musiek, soos:
“Daar by die kruis waar die Verlosser gesterf het, en ek die
vergifnis van sonde verwerf het; daar is die Bloed aan my hart
gewend, glorie sy Sy Naam!” Iets van daardie aard. Nader, My
God, by U. “Rots van die Eeue, geklief vir my.” Of: By die Kruis,
of iets van daardie aard; saggies, stadig, soos hy voortdurend oor
die Heilige Geesmediteer, hy of sy, watter dit ook al is.
24 Dan glo ek dat die aanbidders, wat inkom, ontmoet
moet word, en hulle…jasse en hoede daar moet ophang, na
hulle sitplekke geneem moet word, met gasvryheid wat slegs
plekaanwysers of diakens wat met die Heilige Gees vervul is,
kan doen, en in liefde, om die Kerk van die lewende God te sien
voortgaan.
25 Hierdie aanbidders behoort nie met mekaar te praat, en
oorkant te praat, en geraas te maak in die kerk nie.
26 Hulle behoort bymekaar te kom. Kom eers nader in stille
gebed, miskien by die altaar, vir ’n paar oomblikke. Geen hardop
gebede nie, jy onderbreek iemand anders; stil gebed, jy is in
aanbidding. Laat dit indring. Aanbid, in jou gees, keer dan terug
na jou sitplek.
27 Of, jy hoef nie na die altaar toe te gaan nie. Gaan net in en
kry vir jou ’n sitplek, gaan sit, luister na die musiek; sluit jou oë,
buig jou hoof; en, in stilte, aanbid God, deurentyd.
28 Dan as die Gees iets sou openbaar aan ’n ander, of—of iemand
met die Gees vervul raak tot ’n punt waar hulle in tale sou praat,
dan behoort hierdie persoon op te staan en die boodskap te gee.
En almal moet stilbly tot die uitleg kom.

29 Wanneer die uitleg kom, moet dit nie net die aanhaal van
’n Skrif wees, of iets wat geen betekenis het nie. Dit moet ’n
boodskap wees gerig aan die Kerk, of ons sal dink dat dit in die
vlees is; ons sien so baie daarvan. En nou, ek—ek glo, die—die
Gees behoort te spreek slegs tot “die stigting van dieKerk.”
30 En nou, dit sou ’n boodskap wees, iets soos hierdie, miskien.
Miskien kom die mense teen hierdie tyd al bymekaar, ’n paar
siek mense het ingekom. Miskien lê daar ’n man, wat verlam is of
iets. Jy’t hom nog nooit vantevore gesien nie. Maar wanneer die
uitleg sou kom, sou dit iets soos hierdie wees; wanneer die uitleg,
of die een wat pas gespreek het, sou sê: “Wel, SO SPREEK DIE
HERE, die manwat in onsmidde is, het van ’n sekere-sekere plek
gekom,” en die plek beskryf. En sou sê dat: “Hy is verlam omdat,
drie of vier jaar gelede,” wat dit ook, die geval mag wees: “hy
iets boos gedoen het,” soos: “sy vrou en kinders verlaat het, en
weggeloop het van hulle af. En hy het van ’n vragmotor afgeval,”
of iets van daardie aard: “en is beseer, en dit het hom verlam. SO
SPREEK DIE HERE, as hy daaroor berou sou hê, en sal belowe
om na sy vrou toe te gaan en homself met haar te versoen, dan sal
hy nou genees word en na sy familie toe terugkeer.”
31 En dan voor enigiemand iets sê, moet daar ten minste twee,
of meer, manne of mense in die gebou wees, wat geestelik solied
is in Evangelie Leerstellings, wat ’n goeie onderskeiding van gees
het, sal opstaan en sê dat “Dit is van die Here.”
32 En as hierdie ding nie plaasvind nie, dan behoort tale nie in
die kerk genoem te word nie. As die persoon in tale praat, het
Paulus gesê: “As daar geen uitleg is nie,” ensovoorts: “laat hulle
by die huis praat,” of waar hulle ook al mag wees: “want hulle is
net hulleself tot seën, en dis nie tot stigting van dieKerk nie.”
33 En hierdie persoon, na die tale is, en die uitleg; en dan twee of
drie beoordelaars, volgens Paulus se Leerstelling van die Bybel,
dat dit “beoordeelmoetword deur twee of drie beoordelaars.”
34 Laat dan die persoon wat Daardeur versoek is, gaan. En dit,
miskien kan Dit ’n sekere persoon aanwys, of die pastoor of
iemand, om hande te gaan lê op hierdie persoon, en dit wat siek
is of aangetas is, en hulle sal genees word. Laat dan die pastoor
of die ander persoon, wie dit ook al mag wees wat aangewys is
deur die Heilige Gees om “die gebed van geloof” te gaan bid, laat
hulle gaan en die persoon bedien volgens wat die Gees gesê het.
Dan teen daardie tyd, die persoon op…En wat die Heilige Gees
ook al gesê het, dit sal dan, onmiddellik plaasvind, net soos die
Heilige Gees dit gegee het.
35 En dan kan die mense juig, en dankbaar wees, en God prys
en aanbid, want God wil aanbid wees.
36 Danmoet hulle—dan moet hulle hulle hoofde weer buig en in
gebed wees, om te sien of daar nog ’n boodskap is wat die Heilige
Gees souwou hê hierdie gawesmoetmanifesteer, vooraf.

37 En dan as ’n persoon te eniger tyd in tale sou praat, en uitlê,
en die—die beoordelaars sou die persoon stuur om te neem, te
doen wat ook al gesê is gedoen moet word, en dit word nie vervul
nie, dan sal die hele groep van hulle na die altaar gaan en daar tot
God bid om daardie gees van hulle af weg te neem, want daar’s
niemandwat so ’n gees wil hê nie. Ons sou weet dit sou vals wees,
en sou van die vyand wees, en nie van God nie, want God kan
slegs die waarheid praat. Laat dit duidelik verstaan word deur
die kerk, voor julle dit begin, hierdie nuwe orde.
38 Dan, miskien, sou dit dalk iets wees soos dit, die boodskap
sou sê vir ’n sekere broer, miskien dat, sê, sou: “Woon by
’n spoorlyn,” of iets: “om hom te laat wegtrek, omdat daar
’n ongeluk op die pad gaan wees,” of iets, of enigiets van
daardie aard.
39 En laat die beoordelaars, nadat hulle die kerk toestemming
gegee het om te praat, of om hierdie boodskap uit te oefen wat
pas uitgegaan het, as hulle oordeel is: “Dit is van God,” hou dan
dop en kyk of dit vervul word.
40 En as dit vervul word, dank God, en wees baie dankbaar—
dankbaar in jou hart teenoor Hom. En bring Hom lof en
aanbidding, enwees nederig. Bo alle dinge, wees nederig.
41 Moet nooit jouself opgeblase laat word tot op ’n punt waar jy
meer daarvan weet as jou pastoor of die kerk waarin jy aanbid
nie. As jy by daardie punt kom, dan sou ek elkeen van julle
aanraai om ’n ander plek te kry om in te aanbid. Want, ek vra
die pastoor om nooit iets toe te laat buite die Bybel-orde nie, soos
wat ons dit hier in die kerk gesien het. En dan wil ons hê hierdie
gawes moet werksaam wees, en in plek, en die aanbidders. As
dit korrek voortgaan, volgens die Woord, sal julle ’n magtige,
wonderlike kerk inwerking sien vir onsHere Jesus Christus.
42 Nou, dan die volgende ding wat sal plaasvind, sal wees dat
as hierdie mense wat het, wat buite orde raak gedurende hierdie
tye, dat ’n diaken of ’n plekaanwyserwat vervul ismet dieHeilige
Gees en baie goedheid in hulle harte het, na die persoon sal gaan,
eerbiediglik, vaderlik, en hulle sal korrigeer op hierdie wyse. Of,
die pastoor, wie dit ook al mag wees, wat meer noodsaaklik vir
die diakens sou wees om dit te doen; want die pastoor behoort,
op hierdie tydstip, terwyl hierdie geestelike dienste aan die gang
is, in die gebedskamer te wees, of êrens, besig om te bid.
43 Hierdie boodskappe, dan, as daar geen boodskappe aan die
gang is nie, geen openbarings nie, dan sou die mense bevoorreg
wees, as hulle die begeerte het, om op te staan en ’n getuienis te
lewer, ’n getuienis slegs tot eer van God. Hulle is nie verplig om
dit te doen nie, maar getuienisse behoort gelewer te word voordat
die boodskap of enige sangdiens begin, of enigiets, getuienisse in
hierdie aanbiddingsdienste.

44 Verstaan julle, kerk, dat, deur dit te doen, het jy die hele kerk
in die gees van aanbidding, voor die Woord inkom om onderrig
te word? Dan kom die Heilige Gees in die Woord, en manifesteer
God deur die Woord, om ’n bevestiging op julle aanbidding
te wees.

45 Nou, dan hierna, tyd vir die pastoor om op te kom, as daar
boodskappe aan die gang is…Sê, die pastoor behoort uit te kom
presies, sê, sewe-dertig, en…of kwart voor agt. En as hierdie
boodskappe steeds aan die gang is, voor die pastoor by sy…uit
sy studeerkamer uit kom, of van waar hy ook al mag, om sy plek
op die platvorm in te neem, ’n broer behoort hom in te lig, want
die heiliges weet dat, wanneer die pastoor op die platvorm kom,
dan is dit sy tyd vir die diens. En dit gee baie, voldoende tyd vir
al die manifestasies van die gawes, om die Gees van God in die—
die gemeente in te bring.

46 En as enige ongelowige toevallig, wanordelik sou wees; sal
’n goedhartige persoon na hulle toe gaan, soos ’n plekaanwyser
of ’n diaken, en vir hulle sê dat hulle sou—hulle sou…gevra
word om eerbiedig gehou te word, of eerbiedig te wees terwyl
die diens aan die gang is. Want, die Gees is in die gebou, en
die gawes van God word gemanifesteer tot die stigting van die
Kerk. En hierdie persoon moet in liefde gesê word, en nie kras
nie. Behalwe as dit sou kom by ’n punt waar hulle gedrink het,
of iets ongehoorsaams, of een of ander ding wat sou inmeng
met die aanbidding van—van die Here, waarvan die gawes, dan,
gemanifesteer word; dan behoort, sou, of behoort die persoon na
buite eenkant toe uitgelei te word, na een van die agterste kamers
toe, of êrens, en mee gepraat te word, en mee gehandel te word,
vriendelik.

47 Nou, terwyl die pastoor na die platvorm toe kom…Nadat
die pastoor platvorm toe gekom het, sou ek voorstel, by die
Branham Tabernakel hier, dat die pastoor die gemeente lei in
ten minste een of twee goeie liedere. Want ons het dit so gevind,
dat wanneer te veel probeer werksaam wees…in die kerk, dit
net probleme veroorsaak. Ek sou voorstel, soos ek gemaak het
terwyl ek pastoor was by die kerk; ek het self die liedere gelei.
En ek voel dat dit ’n goeie ding sal wees as die pastoor, self, dit
sou doen.

48 En in alle bidure, waar hulle vergader is, groepe in ’n biduur,
moet die pastoor by elkeen van hulle wees. Dit behoort nooit aan
enige individu oorgelaat te word om sulke dienste te gaan lei nie.
Want ons het dit so gevind, dat hulle die spoor byster raak, oor
doktrines, en dan veroorsaak hulle, bring dit reg terug in die kerk
in, en bring, menigmaal, dwaalleer, ensovoorts, wat nie tuishoort
in die Kerk van die lewende God nie. En die pastoor behoort by
alle bidure ensovoorts, tewees, waar same-…vergaderings is.

49 En die pastoor behoort nooit kant te kies in die diens, deur te
sê daar is een groep op hierdie manier en een op daardie manier
nie. Die pastoor behoort tussen hulle albei te staan, en na hulle
toe te gaan, en hulle onmiddellik versoen te kry. En as hy hulle nie
versoen kan kry nie, laat hy ’n diaken saam met hom vat. En dan
as hulle—hulle na nóg pastoor nóg diakenwil luister, dan behoort
dit aan die kerk gesê te word, en, soos Jesus gesê het: “Laat hulle
vir julle wees soos ’n heiden en ’n tollenaar.” “En wat julle ook al
op aarde bind,” het Jesus gesê: “sal Ek in die Hemel bind, en wat
julle op die aarde losmaak, sal Ek in die Hemel losmaak.”
50 Nou, wanneer die pastoor na die platvorm toe kom, laat die
pastoor dan, ten—ten minste, een of twee liedere lei, en dan direk
oorgaan na die Woord.
51 Nie enige tyd vir hierdie lang getuienisdienste nie, en almal
staan op, en het ’n woord te sê. Dit aard nie in die Branham
Tabernakel nie.
52 As enige mense, wat luister na hierdie band, en, julle, dit
aard in julle kerk, wel, dis heeltemal in orde. En ons is baie bly
daaroor, dat dit wel in julle kerk aard.
53 Maar hier in ons s’n, aard dit nie, dit lei net tot verwarring.
Ek is al hier pastoor vir meer as twintig jaar, en ek het gevind
dat dit net verwarring veroorsaak. As jy ’n getuienis het, gee dit
voor die…in die samekoms van die mense, terwyl die Gees aan
die seën is, ensovoorts.
54 Of, die regte manier om te getuig, is nie in die kerk nie, is
daarbuite in duister plekke. Laat jou Lig skyn waar dit donker
is. Gaan na padkafees en verskillende plekke toe, en waar daar
sonde en dinge ophoop, en laat jou Lig dan skyn. Daar is die plek
om dit te doen.
55 Maar, nogtans, as die Here jou geseën het en jou een of
ander groot spesiale seëning gegee het, of iets wat jy vir die
mense moet vertel, doen dit in die tyd van die ander diens, die
vooraf-diens, die voorbereidende, of wanneer die Gees seën en
getuienisse en openbarings gee, en tale en uitlegte, ensovoorts,
in die aanbidding, van die heiliges, voor die Woord van God
gebring word.
56 Dan sal die pastoor, nadat hy hierdie lied gelei het,
onmiddellik die kerk in gebed lei, en ’n gemeentelike gebed, hy
self, waar hy by die platvorm staan, die res van hulle vra om hulle
hoofde te buig.
57 Dit het ons gevind tot groter seën te wees, en ’n meer ordelike
in werking in die kerk.
58 En dan, die volgende ding wat die pastoor behoort te
doen, daarna. As hulle ’n werklike geestelike byeenkoms gehad
het, met die gawes wat baie geheime van die mense se harte
manifesteer, en dinge wat gedoen moet word deur die gawes in

die diens; dan is die Gees van God in die diens, en dan is dit baie
maklik vir die pastoor om die Gees van God te vind (wat alreeds
in die diens is) oor die Woord van God, soos hy lees en begin
preek. Die pastoor preek dan enigiets wat die Heilige Gees op sy
hart sou lê, wat hy ook al graagwil doen, waar hy daar staan.
59 Maar die gemeente behoort net…Hulle kan juig, soos wat
hy preek, natuurlik, of “amen” sê wanneer die Woord voortkom.
Maar, wat betref opstaan en boodskappe gee in tale en uitleg,
terwyl die—die Heilige Gees werksaam is deur die pastoor, die
Skrif veroordeel dit, en het gesê: “Die gees van die profete is
onderworpe aan die profeet.”
60 Die pastoor moet dan hierdie individu tot orde roep, en hulle
vra om eerbiedig te wees, en op hulle plek te bly. Die pastoor
moet ’n man wees wat ’n baie nederige handelswyse het, maar
nie te nederig nie, maar sodat hy sou kon wees soos die Here
Jesus Christus toe Hy die verkeerde aan die gang gesien het in
die kerk, het Hy toue gevleg en hulle uit die kerk uitgejaag. En
nou die Kerk van God is die huis van oordeel, en die pastoor is
die hoogste orde in die Kerk. Die oudste is die hoogste ding in
die apostoliese Kerk, buiten die Heilige Gees. Die Heilige Gees
bring Sy Boodskap reguit na die oudste, en die oudste gee Dit
aan die mense.
61 Die heiliges en hulle gawes sal hulle plek hê, eerstens, om
te aanbid en saam te kom, wat (soos ek al vantevore gesê het)
die Gees van die Here bring, in die gebou, vir die pastoor. En
dit maak dit baie makliker vir die Heilige Gees om dan deur
hom te werk, wanneer ’n goeie geestelike byeenkoms so pas sy
onderrigting voorafgegaan het; en dan kom die Heilige Gees
in die Woord en onderrig die Woord; is pas deur die gawes
gemanifesteer.
62 En dan word die altaar-oproep gemaak, agterna, en baie sal
dan sien en weet, volgens die werking van die Heilige Gees, en
die Woord van God, waarop die pastoor Dit plaas, dat julle die
Kerk van die lewende God is. En soos Paulus, van ouds, gesê het:
“Hy sal neerval en sê: ‘Waarlik, God is met julle.’”

Nou, oor hierdie dinge, laat ditmet eerbied gedoenword.
63 En nou aan die pastoor (aan ons Broer Neville, op die
oomblik), onthou, hy is die volle hoof van die kerk. Broer Neville
het die reg om enige gesag uit te oefen wat die Heilige Gees sou
gedoen het, enigiets wat dieHeiligeGees hom sou sê om te sê, met
ander woorde. In die kerk, het hy die reg tot enigiets wat God
hom sou lei om te doen. Hy het ook die reg oor sy diakenraad.
Hy kan die diakenraad verander, die trustees, of—of pianiste, of
enige ander amp in die kerk verander wat hywil, deur die Heilige
Gees gelei voel om dit te doen. En wat hy ook al doen, ek sal dit
erken, omdat hy (glo ek) ’n godvresende man is. Ek sal dit erken
as van die Here af, en sal dit ook bekragtig, daarom gee dit hom

dan die gesag om die kerk te laat werk soos wat hy gelei voel om
dit te doen. Nou, of, enige amp in die kerk, as hy verlang om—
om—om posisies, met mense, om te ruil, want hy het die gesag
om dit te doen. Wat, ek vertrou dat dit altyd lieflik sal wees en
nooit gebruik hoef te word nie.
64 Nou mag die Here julle almal seën. En ek vertrou dat dit
uitgevoer sal word na die allerbeste van julle wete. En mag die
Heilige Gees oor elkeen van julle waak.
65 En mag elke amptenaar van die kerk sy taak vervul, in
hierdie wete, dat God jou verantwoordelik gaan hou vir hoe jy
jou amp in die kerk vervul het. Elkeen sal rekenskapmoet gee.
66 En aan die lekedom, en die liewe begaafde heiliges wat in ons
kerk is, hulle wat—wat profeteer, of in tale praat, of uitleg gee,
of openbarings het, ons is net so gelukkig om julle in die kerk
te hê. En ons sal julle volle samewerking gee in enigiets wat die
Heilige Gees bewys Hy vir julle gesê het. En ons het julle lief.
En ons glo dat hierdie gawes in julle is, en dat, as julle die regte
geleentheid het, en ’n Skriftuurlike aanbieding daarvan, dat julle
groot werkers in ons midde sal uitmaak. En mag die Here julle
almal seën, is my opregte gebed.
67 Christene, sedert ek na hierdie band geluister het, het ek
’n een ding wat ek sien ek uitgelaat het, en dit is dit: dat,
terwyl mense in tale praat, moet dit wees by beurte van “twee
of drie,” volgens die Skrifte. Dit is, daar moet slegs twee of drie
boodskappe gegee word in elke enkele diens. Daarna volgens die
Skrifte, dat: “Hierdie beurte; moet wees slegs twee, of drie.” So
mag julle hierdie dinge uitvoer, daarvolgens, op die manier wat
die Heilige Gees dit gelei het in Sy Bybel. En dit is, na die beste
van my wete, die manier om dit te doen. Paulus het gesê: “Laat
dit dan wees twee of hoogstens drie, en volgens beurte.” Die Here
seën julle. 

